Укучыларны уку эшчәнлегенә мотивлаштыру
Миләүшә ӘМИРОВА, Асия ХАФИЗОВА,

Чаллыдагы 50 нче мәктәпнең югары квалификация категорияле башлангыч сыйныф укытучылары
Эшчәнлекле укыту методын куллану максатларыннан чыгып, 4 төркем дәресләр була: 
1. Яңа белемнәр ачу дәресләре.
2. Рефлексия дәресләре.
3. Тренинг дәресләр.
4. Тикшерү дәресләре.
Һәр дәрес төренең структурасында ФДББС буенча мотивлаштыру этабы мәҗбүри. Күп укытучылар бу өлешне оештыру өлеше белән бутыйлар. 
Әлеге этапта укучыларның аңлы рәвештә дәресне үзләштерүгә әзерлекләре һәм аңа кереп китешләре исәпкә алына. Нәкъ менә бу өлештә укучыларны дәресне үзләштерергә әзерлеге мотивлаша.

Иң кирәклесе: 

1) уку эшчәнлегенең укучыга карата таләпләре актуальләшә («кирәк»);
2) уку эшчәнлегенә эчке теләкләрнең дә катнашуы булдырыла («телим»);
3) тематик рамкалар булдырыла («булдырам»).
Югарыда әйтелгәннәрне берләштереп әйтсәк, бу этапның девизы итеп, «Телим, чөнки булдырам…» гыйбарәсен кулланырга була. Дәрес 45 минут бара, мотивлаштыру өлешенә 1–2 минут бирелә. Шушы кыска гына вакыт эчендә укучыларда уңай эмоциональ юнәлеш барлыкка килергә тиеш. Сезнең игътибарыгызга дәресләрдә кулланырга мөмкин булган мисалларны тәкъдим итәбез.
Эш алымнары:
1. Укытучы дәрес башында укучыларга яхшы теләкләрен җиткерә; бер-берсенә уңышлар теләргә тәкъдим итә (парта күршесе белән кул чабышу).
Безне яңа эшләр белән

Яңа көн көтә.

Сәлам сиңа, өр-яңа көн,

Хәерле иртә!
Исәнмесез, минем шаян дуслар!

Хуш килдегез. Рәхим итегез!

Кулга тотып белем ачкычларын,

Я, әйдәгез, түрдән үтегез.
Кояшның да бүген йомшак нуры

Сезне бире сөеп китерде;

Алыгыз сез белем хәзинәсен

Һәм үсегез гөлләр шикелле!

2. Дәрестә уңышлы эшләү өчен нәрсә кирәклеген билгеләү (балалар әйтәләр).
Берәү, икәү, өчәү, дүртәү...

Санарга өйрәнәбез.

Әллә никадәр сан белеп

Кайтабыз өйләргә без.

Көч кирәк укырга,

Көч кирәк һәр эшкә.

Чылтырый кыңгырау – 

Монысы... дәрескә.

Чемпион булыйм дисәң,

Үзең дә тотын тизрәк!

Аның өчен бары тик 

Тырышып уку кирәк!
3. Девиз, эпиграф сайлау («Зур уңыш кечкенә уңыштан башлана», «Тормыш яхшы эшләр өчен бирелгән», «Яңа белемнәргә омтылабыз, дуслар! Тормышта ачышларсыз ярамый!»)

Яңа белемнәр ачу дәресләрендә кулланырга мөмкин булган девизга чыгу мисалын сезнең игътибарга тәкъдим итәбез:

– Бүгенге дәрескә булган теләкне укыйк эле: Эшне яхшы кәефтән башла!

– Сез моны ничек аңлыйсыз?

– Ә сезнең кәефегез ничек?

– Димәк, без барсын да булдырабыз. 

– Дәресебезнең девизы: Без булдырабыз!

– Дәрестә үзеңне дөрес тоту кагыйдәләрен искә төшерик әле. Ни өчен барыгызга да бу кагыйдәләрне төгәл үтәргә кирәк?
Тикшерү дәресләрендә укучыларны уку эшчәнлегенә мотивлаштыру өчен түбәндәге мәкальләрне куллану урынлы була:

· Башланган эш – беткән эш.
· Аз сөйлә, күп эшлә.
· Батыр, бирешсә дә, көрәшми мәйданны бирмәс.
· Уйнавын уйна, эшең турында да уйла.
· Эш беткәч, уйнарга ярый.

· Эш бетте, көлтә җыясы гына калды.

Тренинг дәресләрендә укучыларны уку эшчәнлегенә мотивлаштыру өчен түбәндәге мәкальләрне кулланырга мөмкин:

· Шәкерт эшне күп бозар, бер көн остадан узар.

· Сигез көн гомергә тугыз көн тырышлык кирәк.

· Шәкерт булмый оста була алмассың.

· Тырышлык – зурлык, ялкаулык – хурлык.
Нас не будет ждать звонок

Начинать пора урок

Вы друг другу улыбнитесь

И тихонечко садитесь
Подойдите к своим партам,

Обведите взглядом их.
Все ль готово там к порядку?

Все ль лежит сейчас на них?

Вы друг другу улыбнитесь,

На места свои садитесь.
– Начинаем наш урок, пусть он всем пойдет нам впрок.
– Давайте улыбнёмся, возьмёмся за руки и поделимся своим теплом, мысленно пожелаем друг другу добра и дружеской работы на уроке.

– Вот мы с вами образовали цепочку. Как думаете, что будет, если один из вас опустит руки?

– Ребята, а наша цепочка похожа на связи в природе? Каким образом?

– А человек и природа связаны друг с другом?
